
O‘ZBEKISTONDA BARQAROR QISHLOQ XO‘JALIGI 

AMALIYOTLARINI JORIY ETISHDA XULQ-ATVOR 

OMILLARINING ROLINI EMPIRIK TAHLILI 
Tadjiyev Abdusame Abduhamidovich 

  

ЭМПИРИЧЕСКИЙ АНАЛИЗ РОЛИ 

ПОВЕДЕНЧЕСКИХ ФАКТОРОВ В ПРИНЯТИИ 

РЕШЕНИЙ О ВНЕДРЕНИИ ПРАКТИК 

УСТОЙЧИВОГО СЕЛЬСКОГО ХОЗЯЙСТВА В 

УЗБЕКИСТАНЕ 
Таджиев Абдусаме Абдухамидович 

 

AN EMPIRICAL ANALYSIS OF THE ROLE OF 

BEHAVIORAL FACTORS IN THE ADOPTION 

DECISION OF SUSTAINABLE AGRICULTURAL 

PRACTICES IN UZBEKISTAN 
Tadjiev Abdusame Abdukhamidovich 

 
Received: May 10, 2026 May: May 12, 2026 May: May 19, 2026 Published: June 1, 2026 

Annotatsiya. Ushbu maqolada O'zbekistondagi to'rtta hududdan - Andijon, Samarqand, Xorazm va 

Qashqadaryo viloyatlaridan - 1225 ta fermer xo'jaligida amalga oshirilgan so'rovnoma ma'lumotlari asosida barqaror 

qishloq xo'jaligi amaliyotlari (BQXA) va xulq-atvor omillarining o'zaro bog'liqligi empirik jihatdan o'rganiladi. Ko'p 

o'zgaruvchili probit (MVP) modeli yordamida almashlab ekish, go'ngdan foydalanish, lazerli yer tekislash va 

tomchilatib sug'orish amaliyotlari tahlil qilingan. Natijalar shuni ko'rsatadiki, almashlab ekish xulq-atvor omillari 

bilan eng aniq bog'langan amaliyot bo'lib, xususan tavakkalchilikka moyillik, yo'qotishdan qochish va fermerchilikni 

davom ettirish xohishi muhim rol o'ynaydi.  

Kalit so'zlar: barqaror qishloq xo'jaligi amaliyotlari, xulq-atvor iqtisodiyoti, ko'p o'zgaruvchili probit modeli  

Аннотация. В данной статье на основе данных опроса 1 225 фермерских хозяйств из четырёх регионов 

Узбекистана — Андижанской, Самаркандской, Хорезмской и Кашкадарьинской областей — эмпирически 

исследуется взаимосвязь между устойчивыми агропромышленными практиками (УАП) и поведенческими 

факторами. С помощью многомерной пробит-модели (MVP) были проанализированы следующие практики: 

севооборот, применение органических удобрений, лазерное выравнивание земли и капельное орошение. 

Результаты показывают, что севооборот является практикой, наиболее тесно связанной с поведенческими 

факторами, при этом значительную роль играют склонность к риску, неприятие потерь и желание продолжать 

заниматься сельским хозяйством. 

Ключевые слова: устойчивые агропромышленные практики, поведенческая экономика, многомерная 

пробит-модель 

Abstract. This article empirically examines the relationship between sustainable agricultural practices (SAPs) 

and behavioral factors based on survey data collected from 1,225 farm households across four regions of Uzbekistan 

— Andijan, Samarkand, Khorezm, and Kashkadarya provinces. Using a multivariate probit (MVP) model, four 

practices were analyzed: crop rotation, manure application, laser land leveling, and drip irrigation. The results indicate 

that crop rotation is the practice most clearly associated with behavioral factors, with risk tolerance, loss aversion, and 

the willingness to continue farming playing significant roles. 

Keywords: sustainable agricultural practices, behavioral economics, multivariate probit model 

KIRISH 

Qishloq xo'jaligida resurslardan oqilona 

foydalanish va tuproq unumdorligini saqlash bugungi 

kunda global miqyosdagi dolzarb muammolardan biri 

hisoblanadi. O'zbekistonda esa ushbu masala ayniqsa 

muhim ahamiyat kasb etadi, chunki mamlakat qishloq 

xo'jaligi ko'p sonli kichik va o'rta fermer xo'jaliklariga 

asoslangan bo'lib, ular yer va suv resurslaridan intensiv 

foydalanadi. So‘nggi o‘n yillikda O‘zbekistonda qishloq 

xo‘jaligi sohasini modernizatsiya qilishga qaratilgan 

keng qamrovli islohotlar dasturi amalga oshirilib, muhim 

islohotlardan biri 2020-yilda paxta uchun davlat 

buyurtma tizimining bekor qilinishidir [3]. Ushbu islohot 

paxta-to‘qimachilik qiymat zanjirida xususiylashtirish 

jarayonlariga yo‘l ochib agroklasterlarning 

shakllanishiga, shrtnoma asosida dehqonchilik qlishga 

zamin yaratildi. Mazkur institutsional o‘zgarishlar fermer 

xo‘jaliklarining mustaqilligini oshirish, zamonaviy 

texnikalarga kirishni yaxshilash, maslahat (extension) 

xizmatlarini kuchaytirish hamda barqaror va 

diversifikatsiyalashgan ishlab chiqarishni qo‘llab-

quvvatlovchi texnologiyalarni joriy etishga qaratilgan 

kengroq siyosiy choralar bilan birga olib borildi [4]. 

2020–2030-yillarga mo‘ljallangan milliy rivojlanish 

strategiyasida qishloq xo‘jaligini modernizatsiya qilish 

iqtisodiy transformatsiyaning markaziy yo‘nalishi 

sifatida belgilangan bo‘lib, u keng ko‘lamli donorlar 

ishtiroki bilan qo‘llab-quvvatlanmoqda [1, 3]. 

Tomchilatib sug‘orish, lazerli tekislash va yerga nol 

ishlov berish tizimlari kabi texnologiyalar faol targ‘ib 

qilinmoqda. Shu bilan birga, organik o‘g‘itlardan 

foydalanish, biologik himoya usullari, tuproq 

unumdorligini tiklash va sug‘orish suv sarfini 

kamaytirishga qaratilgan xilma-xil almashlab ekish 

tizimlari ham ilgari surilmoqda.  

Ushbu keng ko‘lamli islohotlarga qaramasdan, 

barqaror amaliyotlarni amalda joriy etish darajasi bir xil 

emas. Ko‘plab fermerlar moliyaviy cheklovlar, dastlabki 

investitsiya xarajatlarining yuqoriligi, ishonchli texnik 

ma’lumotlarga cheklangan kirish hamda agronomik 

bilimlardagi bo‘shliqlar bilan to‘qnash kelmoqda [4]. 

Barqaror qishloq xo'jaligi amaliyotlari (BQXA) — 

almashlab ekish, tomchilatib sug'orish, lazerli yer 

tekislash va organik o'g'itlardan foydalanish — 

hosildorlikni oshirish va atrof-muhitga salbiy ta'sirni 

kamaytirish imkoniyatini beradi. Biroq tadqiqotlar shuni 

ko'rsatadiki, fermerlar bu amaliyotlarni har doim ham 

joriy etavermaydi. Buning ortida nafaqat iqtisodiy, balki 

xulq-atvor omillari ham muhim rol o'ynaydi. Shu nuqtai 

nazardan mazkur tadqiqot bevosita xulq-atvor omillari 

BQXAlarni joriy etishga qanday ta’sir qiladi degan 

savolga jovob izlaydi. Ushbu tadqiqot O'zbekistonning 

to'rtta viloyatidagi — Andijon, Samarqand, Xorazm va 

Qashqadaryo — 1 225 ta fermer xo'jaligi misolida 

BQXAlardan foydalanish va xulq-atvor omillari 

o'rtasidagi bog'liqlikni empirik tahlil qilishni maqsad 

qilib qo'ygan. 

ADABIYOTLAR TAHLILI 

Xulq-atvor omillarining BQXAlarni qo'llashga 

ta'siri xalqaro ilmiy adabiyotlarda keng o'rganilgan 

bo'lib, so'nggi yillarda iqtisodchi olimlar mazkur 

omillarning ahamiyatini yanada chuqurroq tahlil etishga 

e'tibor qaratmoqda. Xulq-atvor omillari orasida 

tavakkalchilikka munosabat va sabrlilik darajasi eng ko'p 

tadqiq etilgan omillardan hisoblanadi. Shu bilan birga, 

o'zgarishlarga qarshilik, shaxsiyat xususiyatlari va 

ijtimoiy normalar ham ushbu sohadagi muhim 

ko'rsatkichlar sifatida ilmiy muomalaga kiritilgan. 

Dessart va boshqalar (2019) turli olimlarning 

tadqiqot natijalari asosida xulq-atvor omillarining 

BQXAlarini qabul qilishga ta'sirini keng ko'lamda 

muhokama qilgan. Ushbu tadqiqotda olimlar 

fermerlarning barqaror amaliyotlarni qabul qilmasligi 

ko'p hollarda o'zgarishlarga qarshilik bilan izohlanishini 

ta'kidlaydi. Xususan, status-kvo tarafkashligi hodisasi, 

ya'ni insonlarning har qanday o'zgarishni yo'qotish 

sifatida qabul qilishi va shu sababli joriy amaliyotlarini 

saqlab qolishga intilishi, fermerlar xatti-harakatida ham 

yaqqol namoyon bo'ladi. Bundan tashqari, fermerlar 

orasida o'rnatilgan tartibdan chetga chiqmaslik istagi, 

barqaror amaliyotlarning joriy etilishini 

sekinlashtiruvchi asosiy omillardan biri ekanligi qayd 

etilgan. 

Tavakkalchilikka munosabat xulq-atvor omillari 

orasida alohida o'rin tutadi. Ushbu ko'rsatkich 

fermerlarning ekinlarni diversifikatsiya qilish, yangi 

marketing strategiyalarini tanlash va innovatsion ekin 

turlarini qabul qilish kabi xatti-harakatlariga bevosita 

ta'sir etadi. Zeweld va boshqalar (2020) Shimoliy 

Efiopiya misolida o'tkazgan empirik tadqiqotida 

tavakkalchilikdan qo'rqmaydigan fermerlar BQXAlarni 

qo'llashga ko'proq moyil ekanligini aniqlagan. 

Sabrlilik darajasining BQXAlarini qabul 

qilishdagi roli Le Cotty va boshqalar (2018) tomonidan 

Burkina Faso fermerlari misolida batafsil o'rganilgan. 

Tadqiqot natijalariga ko'ra, sabrsiz fermerlar o'z 

yerlarining kichik qismini mineral o'g'itni talab qiladigan 

ekinlarga ajratadi hamda umuman kamroq o'g'it xarid 

qiladi va sarflaydi. Bundan kelib chiqadiki, sabrlilik 

darajasi yuqori bo'lgan fermerlar nafaqat ko'proq o'g'it 

ishlatadi, balki o'g'itga talabchan ekin turlarini tanlashga 

ham ko'proq moyil bo'ladi. Demak, sabrlilik ko'rsatkichi 

fermerlarning resurs sarflash hajmiga ham, ekin tanlash 

bo'yicha qaror qabul qilishiga ham sezilarli ta'sir 

ko'rsatadi. Ushbu xulosani Mehar, Yamano va Panda 

(2017)ning tadqiqoti ham tasdiqlab, mazkur tadqiqotda 

sabr-toqatli va tavakkalchilikka bardoshli fermerlar iqlim 

o'zgarishlariga chidamli yangi nav va texnologiyalarni 

qabul qilishga moyilligi isbotlangan. Djanibekov va 

boshqalar (2026) o’z ilmiy tadqiqotlarida BQXAlardan 

xususan, almashlab ekish, yerni lazer yordamida 

tekislash, organik o’g’itlardan foydalnish va tomchilatib 

sug’orishdan foydalanishga ta’sir qiluvchi ijtimoiy-

iqtisodiy, institutsional, texnologik, xulq-atvor kabi 

omillarni tadqiq qilishgan bo’lib, mazkur maqolada 

bevosita ushbu olimlarning ishlari asos qilib olindi va 

keng foydalanildi.  

TADQIQOT METODOLOGIYASI 

Tadqiqot O'zbekistonning to'rtta hududini qamrab 

oladi: Farg'ona vodiysidan Andijon viloyati, Zarafshon 

vohasidan Samarqand viloyati, Xorazm vohasidan 

Xorazm viloyati va Surxon vohasidan Qashqadaryo 

viloyati. So'rovnomada 1 225 ta fermer xo'jaligi ishtirok 

etdi. 

Har bir fermerdan 11 turdagi BQXAlardan 

foydalanish holati, foydalanish muddati, qo'llanadigan 

maydon hamda foydalanish yoki foydalanmasligi 

sabablari to'g'risida ma'lumot to'plandi. Agar fermer biror 

amaliyotni kamida bir marta qo'llagan bo'lsa, u 

"foydalanuvchi" sifatida tasniflanadi. 

1-rasmda tanlangan fermer xo’jaliklarining 11 

turdagi BQXAlardan foydalanish holati keltirilgan 

bo’lib, avvalo, almashlab ekish eng keng tarqalgan 

amaliyot bo‘lib, so’rovnomada qatnashgan fermerlarning 

deyarli 50% dan ko‘prog‘i ushbu amaliyotdan 

foydalangan. Foydalanish darajasi bo‘yicha keyingi 

o‘rinlarda goʻngdan foydalanish, tomchilatib sugʻorish 

va lazerli yer tekislash amaliyotlari bo‘lib, 

so‘rovnomadagi 20% dan kamroq fermerlar ushbu 

BQXAlarni joriy etishgan. Tahlillar Xorazm viloyatidagi 

fermerlar lazerli yer tekislash va tomchilatib sugʻorish 

texnologiyalaridan ko‘proq foydalanishini ko’rsatdi. 

Bundan tashqari, zararkunandalarga qarshi biologik 

usullardan foydalanish, yerni sayoz haydash, yerni 

haydamasdan ekish, oraliq ekinlarni ekish, bio-

gumusdan foydalanish hamda yashil o‘g‘itdan 

foydalanish amaliyotlari past darajada qo‘llanilgan 

bo‘lib, bu kabi yer degradatsiyasini kamaytirishga 

qaratilgan amaliyotlar hanuz yetarlicha 

qo‘llanilmayotganini ko‘rsatadi.  

1-rasm ma’lumotlaridan aksariyat BQXAlarini 

qo‘llash darajasi past bo‘lganligi sababli, statistik 

tahlillar uchun biz qo‘llash darajasi boshqa BQXAlarga 

nisbatan yuqori bo‘lgan to‘rtta— almashlab ekish, 

goʻngdan foydalanish, tomchilatib sugʻorish va lazerli 

yer tekislash— amaliyotlarini tanlab oldik. Chunki 

BQXAlaridan foydalanishga omillar xususan xulq-atvor 

omillari ta’sirini aniqlashni tahlil qilish uchun tanlangan 

to’rtta amaliyot bo‘yicha kuzatuvlar soni yetarli ekanligi 

aniqlandi.

 

 
1-rasm. Respublika bo‘yicha so‘rovnoma ishtirokchilari o‘rtasida barqaror qishloq xo'jaligi amaliyotlaridan 

foydalanish darajasi 

Asos: So‘rovnoma ma’lumotlari asosida muallif hisb kitobi 

 

BQXAlardan foydalanish va xulq-atvor 

omillarining o’zaro bog’liqligini baholash uchun ko‘p 

o‘zgaruvchili probit (Multivariate Probit – MVP) 

modelidan foydalanildi. Bu model bevosita tanlagan 4 ta 

BQXAlar o‘rtasidagi mumkin bo‘lgan o‘zaro 

bog‘liqlikni hisobga olish uchun qo‘llaniladi. Ushbu 4 ta 

BQXA AE – Almashlab ekish; GF – Go‘ngdan 

foydalanish; TS – Tomchilatib sug‘orish; LT – Lazerli 

yer tekislashlarni hisobga olgan holda model quyidagicha 

yozilishi mumkin:

 

𝐷𝑖𝑘
∗ = 𝛿𝑘𝑋𝑖𝑘 + 𝜀𝑖𝑘, (k=AE, GF, TS, LT)  (1) 

 

Bu yerda 𝐷𝑖𝑘
∗  yashirin erkli o‘zgaruvchini 

ifodalaydi va u tanlangan BQXAni joriy etish natijasida 

kutilayotgan foyda darajasi bilan ifodalanadi. 𝑋𝑖   i-chi 

fermer xo’jaligining kuzatilgan omillari (i=1….N). 

Kuzatilgan omillarga xulq-atvor omillari bilan 

birgalikda, fermer xo’jaligining ijtimoi-iqtisodiy, 

institutsional,  omillarini ham o’z ichiga oladi. 

Fermer xo‘jaligi BQXAni qo’llaydi, agar uni 

qo‘llashdan kutilayotgan foyda qo‘llamaslikdan 

olinadigan foydaga nisbatan yuqori bo‘lsa. Ikkinchi 

tenglamalar tizimi esa fermer xo‘jaliklarining 

kuzatiladigan ikkilik tanlov o‘zgaruvchilarini 

quyidagicha ifodalaydi:

𝐷𝑖𝑘 = {
1 𝑎𝑔𝑎𝑟  𝐷𝑖𝑘

∗ > 0

0 𝑎𝑘𝑠 ℎ𝑜𝑙𝑑𝑎
  (2) 

TAHLIL VA NATIJALAR  

Tanlangan modeldan foydalangan holda xulq-

atvor omillarining 4 ta BQXAlar bilan bog’liqligi 

natijalari quyidagi jadvalda keltirilgan (1-jadval). Shu 

o’rinda aytib o’tish kerakki, tadqiqot davomida bir 

qancha nazorat omillarini ham baholagamiz. Lekin 

maqolada asosiy xulq-atvor omillariga ko’proq to’xtalib 

o’tamiz.

1-jadval.  

Ko‘p o‘zgaruvchili probit model natijalari 

O’zgaruvchilar 

nomi 
O’zgaruvchilar ta’rifi 

Almashlab 

ekish 

Go‘ngdan 

foydalanish 

Lazerli 

yer 

tekislash 

Tomchilatib 

sug‘orish 

Xulq-atvor omillari  (1) (2) (3) (4) 

Tavakkalchilikka 

moyillik  

Fermer tavakkal qilishga tayyor 

(kategoriya, 1–5, 5 = juda tayyor). 

0.105* 

(0.063) 

-0.108 

(0.076) 

-0.015 

(0.145) 

0.087 

(0.073) 

Yo‘qotishdan qochish 

darajasi  

Fermer qishloq xo‘jaligi faoliyatida 

mumkin bo‘lgan foydadan ko‘ra 

ehtimoliy yo‘qotishlardan ko‘proq 

xavotirlanadi (kategoriyali, 1–5, 5 = 

to‘liq roziman). 

-0.290*** 

(0.042) 

0.050 

(0.050) 

-0.127 

(0.114) 

0.040 

(0.052) 

Sabrlilik darajasi (1–

5, 5 = kelajakda 

yuqoriroq natija 

uchun kutishga 

tayyorlik) 

Fermer kelajakda yanada yaxshi natijaga 

erishish uchun bugungi yaxshi 

imkoniyatdan voz kechishga tayyor 

(kategoriya, 1–5, 5 = juda tayyor). 

-0.018 

(0.052) 

-0.003 

(0.064) 

0.194* 

(0.117) 

0.042 

(0.067) 

Fermerchilikni 

davom ettirish 

xohishi  

Fermer xo‘jaligi faoliyatini davom 

ettirish rejalashtirilgan yillar soni (yil) 

0.018*** 

(0.003) 

-0.005 

(0.003) 

-0.009 

(0.006) 

-0.016*** 

(0.003) 

Sinovdan o‘tmagan 

BQXAlarni 

qo’llashga tayyorlik 

Fermer BQXAlarni ularning foydasi hali 

to‘liq isbotlanmagan bo‘lsa ham 

qo‘llaydi (kategoriya, 1–5, 5 = to‘liq 

roziman). 

0.011 

(0.042) 

-0.013 

(0.049) 

0.069 

(0.092) 

0.037 

(0.050) 

Hududiy omillar  (1) (2) (3) (4) 

Xorazm 
Xorazm viloyatida joylashgan fermerlar 

(1/0, 1=ha) 

-0.230 

(0.149) 

-1.175*** 

(0.210) 

2.599*** 

(0.342) 

-0.483*** 

(0.187) 

Qashqadaryo 
Qashqadaryo viloyatida joylashgan 

fermerlar (1/0, 1=ha) 

-0.264 

(0.173) 

0.838*** 

(0.206) 

-5.570*** 

(0.501) 

-0.947*** 

(0.216) 

Samarqand 
Samarqand viloyatida joylashgan 

fermerlar (1/0, 1=ha) 

-0.128 

(0.168) 

-0.453** 

(0.221) 

-4.884*** 

(0.461) 

-0.426* 

(0.219) 

Boshqa nazorat omillar Ha Ha Ha HA 

_cons  
-1.155* 

(0.607) 

-2.244*** 

(0.863) 

-3.055** 

(1.511) 

-0.221 

(0.845) 

Model diagnostikasi     

ρ21 
-0.413***  

(0.062) 

ρ31 
-0.021  

(0.101) 

ρ41 
-0.412***  

(0.061) 

ρ32 
0.082  

(0.149) 

ρ42 
-0.050  

(0.089) 

ρ43 
0.038  

(0.125) 

Log pseudolikelihood -1497.165*** 

Wald χ2 (152) 4254.03*** 

Likelihood ratio test of  rho21 = rho31 = rho41 = rho32 = rho42 

= rho43 = 0 χ2 (6) 
73.213*** 

N 1225 

Izoh: Qavslar ichidagi standart xatolar. *, ** va *** mos ravishda 10%, 5% va 1% darajalarida statistik ahamiyatni 

bildiradi. Manba: So’rovnoma ma’lumotlari asosida muallif hisob kitobi 

 

Xulq-atvor omillari tahlili 

Tavakkalchilikka moyillik: Tavakkalchilikka 

yuqori moyillik almashlab ekish bilan ijobiy va statistik 

jihatdan muhim bog'liqlikka ega (β = 0.105, p < 0.10). 

Boshqa uch amaliyot uchun esa bu bog'liqlik statistik 

ahamiyatsiz bo'ldi. Demak, tavakkalchilikka moyil 

fermerlar almashlab ekishni tezroq qabul qilar ekan. 

Yo'qotishdan qochish: Ushbu omil almashlab 

ekish bilan kuchli va salbiy bog'liq (β = -0.290, p < 0.01). 

Ya'ni, yo'qotishdan ko'proq qo'rqadigan fermerlar 

https://ojs.kstu.uz/index.php/ej


             Innovatsion iqtisodiyot / Инновационная экономика / Innovative economy 

https://ojs.kstu.uz/index.php/ej                                                          Qarshi davlat texnika universiteti 

56 

almashlab ekishni kamroq qo'llaydi. Bu topilma klassik 

istiqbol nazariyasi (prospect theory) bilan uyg'un: 

yo'qotish xavfi mavjud amaliyotdan voz kechishni 

qiyinlashtiradi. 

Sabrlilik darajasi: Kelajakka yo'naltirilgan 

fermerlar lazerli yer tekislashni ko'proq qo'llaydi (β = 

0.194, p < 0.10). Bu mantiqan to'g'ri: lazerli yer tekislash 

katta boshlang'ich investitsiya talab qilib, foydasini uzoq 

muddatda beradi. 

Fermerchilikni davom ettirish xohishi: Bu omil 

almashlab ekish bilan ijobiy (β = 0.018, p < 0.01), 

tomchilatib sug'orish bilan esa salbiy (β = -0.016, p < 

0.01) bog'liq. Fermerchilikni uzoq davom ettirish 

niyatidagi fermerlar almashlab ekishni ko'proq qo'llasa-

da, tomchilatib sug'orishni kamroq qo'llaydi. 

Sinovdan o'tmagan amaliyotlarni qo'llash 

taylorligi ko’rsatkichi esa to'rtta amaliyotdan birortasi 

bilan ham statistik jihatdan ahamiyatli bog'liqlikni 

ko'rsatmadi. 

 Hududiy omillar amaliyotlarni qabul qilishning 

hududga xos xususiyatga ega ekanligini ko‘rsatadi. Bu 

yerda Andijon viloyati referens hudud bo’lib, ushbu 

referens hudud ya’ni Andijon viloyati bilan 

solishtirganda, Xorazm viloyatidagi fermer xo‘jaliklarida 

go‘ngdan va tomchilatib sug‘orishdan foydalanish 

ehtimoli kam bo’lsa, lazerli yer tekislash ehtimoli yuqori 

ekanligi aniqlandi. Qashqadaryo viloyati fermer 

xo‘jaliklarida go‘ngdan foydalanish ehtimoli Andijon 

viloyti fermerlariga nisbatan yuqoriroq, lazerli yer 

tekislash va tomchilatib sug‘orishdan foydalanish 

ehtimoli esa kamroq ekanligi aniqlandi. Samarqand 

viloyatidagi fermer xo‘jaliklarida esa Andijon viloyatiga 

qaraganda go‘ngdan, lazerli yer tekislash va tomchilatib 

sug‘orishdan foydalanish ehtimoli kamroq ekanligini 

ko’rishimiz mumkin. Ushbu hududiy natijalar to‘rtta 

amaliyotning tarqalishi hududlar bo‘yicha notekis 

ekanligini ko‘rsatadi. 

XULOSA VA TAKLIFLAR 

Tadqiqot natijalari xulq-atvor omillarining 

BQXAlarni qabul qilishda muhim rol o‘ynashini 

tasdiqlaydi. Xususan, almashlab ekish, tavakkalchilikka 

moyillik, yo‘qotishdan qochish hamda fermerchilik 

faoliyatini davom ettirish istagi bilan sezilarli bog‘liqlik 

aniqlanadi. Ushbu natijalar agrar siyosatni ishlab 

chiqishda muhim amaliy ahamiyatga ega. Fermerlarni 

BQXAlarni qabul qilishga rag‘batlantirishda nafaqat 

moliyaviy instrumentlar, balki psixologik to‘siqlarni 

kamaytirish ham muhim hisoblanadi. Jumladan, 

yo‘qotish xavfini pasaytirishga qaratilgan sug‘urta 

mexanizmlari yoki kafolatlangan narx tizimlari 

almashlab ekish amaliyotini kengroq joriy etishga xizmat 

qilishi mumkin. 

Shu bilan birga, hududiy farqlar har bir viloyat 

uchun moslashtirilgan siyosiy yondashuvlarni talab 

qiladi. Masalan, Xorazm viloyatida lazerli yer tekislash 

bo‘yicha to‘plangan tajriba boshqa hududlar uchun ham 

samarali model sifatida alohida o‘rganilishi mumkin. 

Bundan tashqari, paxta yetishtiruvchi fermerlar va 

boshqa turdagi fermerlar o‘rtasida kuzatilayotgan 

texnologik tafovut agroklasterlar islohoti doirasida 

barcha fermerlarning teng imkoniyatlardan 

foydalanayotganligini qayta baholash zaruratini 

ko‘rsatadi. 

